
Takălawkălawt n- umɣawăn d- isənnəfəykan s- ămašal : 

Dăɣ- ăzzăman šăjren, tətiwăssăn režion ta n- Tinbəktu s- izj dăɣ ălbab wa       n- əssəyasa d- 
taršiwen həkəd tassaɣen n- jer- timattiwen. 

ɣur- Awătay wa n- 2012, Tămos Tinbəktu a s ămtăttăynăt timəzzuɣen- net, a săr- s dd- oraw 
iba n- izj dăɣ- ălbab wa n- ălʕaffet. 

Iqqud n- imizărăn d- tebădde n- kăl- ăkall dăɣ- asəməl n- ălḥaqqăn- năsăn həkəd ulzemăn- 
năsăn. 

 Talɣa ta dăɣ n- 2012 tăsjătăɣ ălʕaffet d- əssəyasa, tămoos a dd- issənkărăn dăɣ- 
tamətte ujreh n- timašalen n- ašəddəd d- iba n- asəhhəsku- năsnăt. Dăɣ- ujreh n- imusănăn 
əyyaḍ, hărătăn ăjjootnen a issəbăbăn i- a wa fuk. 

Ᾰlbab wa dăɣ a issənkărăn AMSS dăɣ- umăɣ d- asənnəfəyk s- tămašalt dăw- tadhəlt 
n- Fondation youth learning dăɣ- komin ta n- Borəm Inaly d- Lafia i- ad- sətbət əssəbabăn wi 
tiwəynen təmmăḍrit s- ašəddəd d- timašalen ti dd- itiruw. 

I-aggay olaɣăn i- umɣawăn- i- răjjoš n- əššăɣăl igla făll : 

 Anmənhay d- amšaɣəl d- imadhalăn dăɣ- umɣawăn i- asəssilăh făll- Tabarat s- 
umɣawăn d- ălwăqqăn- năsăn, əzjărăn ăddăbaratăn dăɣ- dd- ăhheḍărăn imizărăn n- 
komintăn ti n- sănatăt. 

 Ᾰsəmməsəduw n- isălăn d- timusnawen s-idăwănnetăn d- ăddinat s- iyyăn iyyăn d- 
idăwănnetăn d- ălžămaʕăten n- komintăn ti n- sănatăt. 

 Amšiwăr d- addinăt n- komintăn dăɣ- edăgg iyyan făll- a wa dd- ămsădăwăn dăɣ- 
isălan dăɣ- komintăn. 

 Akătab n- a wa dd- iḥṣălăn dăɣ- isălan ḍarăt- inmənhayăn d- ăddinăt n- komintăn. 
 
Əššăɣălăn wi, iḥṣăl- dd dăɣ- săn : 

Ᾰlqăbala n- imizărăn n- komintăn d- timattiwăn n- komintăn n- umɣawăn d- isənnəfəykan i- 
isălăn s- amšiwăr jer- imizărăn n- komintăn d- timattiwen n- komintăn (Təmmăḍrit d- ḍeḍen) 

Ujreh n- ăddinăt dăɣ- a wa iqqălăn ulzemăn d- ăḍḍămanatăn wi dăr- ənnədbabălăn imizărăn 
wi ătwăsănăfrănnen d- imizărăn n- timattiwen dăɣ- ajădal n- inməššakăn d- timăḍint- năsăn. 
Assălăhăn ăddinăt fuk d- tarrayen n- ăddinăt fuk făll- a s- ăddălilăn n- inməššakăn wăr 
ămosăn har- erk idəbberăn n- imizărăn, iba n- eqqud, timudda d-iba n- asăhhăḍăr n- iyyăd 
dăɣ- wăla, hullăn wi răkkomnen sund ḍeḍen d- aratăn. 

Dăɣ- a wa iqqălăn ašəddəd wa dd- itiwəyăn terk timašalen, imăhhăḍărăn fuk ăssalăhăn 
făll- aggaɣ- net : asəssuf n- tămudre n- tămmiwăḍa s- tassaɣt tăhusket d- imarawăn d-
išăqqaɣăn d- amšiwăr dăr- săn, asəssuf n- tămudre- năsăn s- terše, anmănɣ d- ălmustăqbăl- 
năsăn d- tiɣăr- năsăn d- ajăraw n- əššăɣal- hăsăn. 

Făll- ălbab wa dăɣ n- ašəddəd wa dd- itirəwăn terk timašalen dăɣ- komintăn, Imăhhăḍărăn fuk 
ăssalăhăn. Ᾰḥyazăn s- talɣa tiwaḍt a făll- t- təlla ajud wăr ătwăjja ăddăbara. Tajuhe n- 
ămawaḍ n- komin ta n- aɣlal tămmissăl : «Ɣur 2012, ăkall iqqăl tenere, erkăwălăn wi əkfăn 
imizărăn, wăr dăɣ- săn ikna hărăt, wăr ibded ălwăqq n- makăna- net i- aggaɣ n- təmḍrit făll- 
ašəddəd. A wa imojjan n- imizărăn n- komintăn » 

Dăɣ- a wa iqqălăn əlluzmatăn n- imăššerəkăn d- timašalen ti- əbdadnen, ija amšiwăr făll- : 

 Tijawt n- isălan, ašărrəšdu d- asăɣăr, asəkkəstənu n- imawaḍăn d- ḍeḍen făll- ašəddəd 
d- terk timašalen ti dăr- ăddew ; 

 Asəməl n- făkratăn dăɣ- ălbab wa n- taršiwen dăɣ- ăstănfăʕăn imawaḍăn d- ḍeḍen 
wărăn əla hărăt dăɣ- tidbi d- tiwsaten ; 

 asăṣṣuhu n- tădabit n- imawaḍăn makăna n- brožetăn aneqabălnen d- ăkall wa dăɣ- 
əzzăɣăn ; 

 Asəlmad n- alimamăn d- kăl- əlwăʕăẓăn tiɣarhiwen n- tassaɣt d- asəssiwăḍ n- 
imašalăn wi n- ălʕaffet d- anəšmar ; 

 Asəməl d- ašəššaɣəl n- ăddăbaratăn wi salmaḍnen i- kăl- ăddinăn amšiwăr d- 
anməjrah ; 

 Asətbat n- izăjorăn i- asənnəfri d- asəkkəstənu, d- anməj n- isălan d- ašărrəšdu făll- 
iqqud n- alimamăn d- tumast- năsăn a olwan i- ăddinăn fuk d- asəssəjrăh- năsăn 
ălḥoriya n- ăggadəm dăɣ- asənnəfrən n- ăddin- net ; 

 Asəfrar n- tabarăt n- almud d- amšiwăr jer- timattiwen dăɣ- asəssəjrăh- năsnăt tifut n- 
ălʕaffet d- tassaɣt d- tamăẓăla ; 

 Asărkab išrăyăn d- ihuk n- ălmărtăbăt ăddăbaratăn əfalnen tamətte dăɣ- a wa iqqălăn 
almud n- əššăɣălăn ; 

 Asənnəmənnək n- imšiwerăn făll- tanmənnakt : almud n- a wa s- itawănna 
tanmənnakt, iqqud săr- s d- ălmustăqbăl- net ; 

 Asăqqim d- asətbat n- bătotăn d- imšăɣəl jer- ălḥakum d- ăddinăt d- jer- ălwăkilăn wi 
ătwăsănăfrănnen d- ăššăʕăb ; 

 Asăṣṣuhu n- tădabit n- imawaḍăn d- ălwăkilăn wi ătwăsănăfrănnen n- tumast n- 
imizărăn olaɣnen d- ujreh n- tanhăḍt n- tamətte dăɣ- ălwăkalăt ; 

 Asəkkəstənu d- asəlmad d- asəssəjrăh n- imawaḍăn d- ălwăkilăn wi ătwăsănăfrănnen 
d- imizărăn n- tamətte făll- ălḥaqqăn- năsăn d- ulzemăn- năsăn. 

Ᾰddăbaratăn wi dăɣ, ajud ətbătăn, ilzam ad- hăsăn ilkəm ălḥəkum. Ilzam imizărăn n- tamətte 
asətbăt- năsăn s- tiɣarhiwen ti tăn tajjənen a ikkan s- data abăda. 


